
Пролетарийез быдӧс странаэзісь, ӧтлаасьӧ!

ТОМ БОЛЬШЕВИК
( М о л о д о й  б о л ь ш е в и к )

і ГАЗЕТА ВЫЛО ! 
I ГИЖЩАН ЦЕНА I 
|1 год кежӧ 9 р. 60 к.і 
;6 мес. кежӧ 4 р. 80 к.! 
;3 мес. кежӧ 2 р. 4Ск.і 
|1 мес. кежӧ — 80 к . ! 
: Н омерлӧн цена—8 к.
I Редакциялӧн адрес  
іг. Кудымкар, улица  
! М. Горького З і-б .

  —

ВЛКСМ Коми-Пермяцкӧй окружкомлӧн да Кудымкарскӧй райкомлӧн орган

ЮӦ пудӧвӧй урожайез понда
Кольӧм тодӧ миян Коми-Пер

мяцкӧй округись колхоззэз во
лігӧ долженӧсь зерновӧй куль- 
тураэзлісь шӧрӧт урожай лэб- 
тыны 12 центнерӧдз. Одзын му- 
нісь колхоззэз это плансӧ быд
сӧн пыртісӧ олӧмӧ. Юсьвинскӧй 
районісь Соболевскӧй колхоз 
гектар вылісь шӧрӧт урожай  
босьтіс 14,5 центнерӧн. Кудым
карскӧй районісь, Белоевскӧй 
сельсоветісь колхоз „Трактор" 
шӧрӧт урожай гектар вылісь 
получитіс 16 центнерӧн. Кол
х о ззэз  „Крестьянин", „Новый 
путь", Киров нима да „Правда" 
шӧрӧт урожай получитісӧ 12— 
13 центнерӧн. А Папанинеццез 
нима колхозісь Пономаревлӧн 
бригада идлісь урожай кужис 
босьны 20 центнерӧн, ш огді-- 
16 центнерӧн. Гырись победаэз  
имеитӧны Пешнигортскӧй сель
советісь колхоззэзлӧн звенье- 
вӧйез ёрттэз Никитин да Шве
цов. Нія асланыс участоккезын 
вермисӧ урожай получитны 22 
центнерӧн.

Эна факттэзыс свидетельст- 
вуйтӧны сы йылісь, что миян 
округын урожай позьӧ лэбты- 
ны не только 12 центнерӧдз, 
но и унаись вылӧжык. Однако 
округ пасьта быдсӧн шӧрӧт 
урожай эшӧ ӧддьӧн лажмыт— 
толькӧ 8 центнер. Юсьвинскӧй 
район шӧрӧт урожай 1939 тодӧ 
босьтіс дзик 9,5 центнерӧн, Ку
дымкарскӧй—8,6 ц., Юрлинскӧй 
—8,1 ц., Гаинскӧй—6 ц., Косин
скӧй—5,8 ц., Кочевскӧй—5,7 ц.

Тавося сельскохозяйственнӧй  
тодӧ мийӧ долженӧсь зерновӧй  
культураэзлісь шӧрӧт урожай  
лэбтыны не етшажык 14 цент
нерӧн. Но эта не предел, ибо 
миян округись колхоззэзлӧн  
эмӧсь быдӧс условияэз полу
читны 100 пудӧвӧй урожайез. 
Колӧ только организуйтны эта 
понда настоящӧй большевист 
сиӧй пессьӧм.,/

ВЛКСМ организацияэз одзын 
сулалӧ почетнӧй боевӧй зада  
ча—отсавны окружнӧй партий 
ной организациялӧ ликвиди 
руйтны округын сельскӧй хо  
зяйстволісь кольччӧм, пессьы  
ны ЮӦ пудӧвӧй урож айез пон 
да, внедряйтны колхоззэзӧ аг
ротехническӧй культура, лэб
тыны удж лісь производитель
ность.

ЮӦ пудӧвӧй урож айез полу
читан задача олӧмӧ пыртӧм пон
да колӧ образцовӧй лӧсьӧтчы- 
ны и чулӧтны тулысся кӧдзан 
кад. Кӧдзӧмсянь зависитӧ уро
жай лэбтӧм. Правильнӧя баитӧ 
народнӧй поговорка, что „Кыдз 
кӧдзан, сідз и вундан". Кыдзи 
кӧдзан аскадӧ да бур кӧдзы- 
сӧн, старательнӧя небзьӧтан  
почвасӧ,—сэк получитан ыджыт 
урожай.

Эна луннэзӧ чулалісӧ ВЛКСМ 
райкоммезлӧн пленуммез, кӧд- 
на вылын обсуждайтчисӧ воп- 
россэз тулысся кӧдзан кад ке
жӧ лӧсьӧтчӧм йылісь. Пленум
мез вылын вӧлі выявитӧм, что 
уна первичнӧй комсомольскӧй 
организацияэз ӧнӧдз эзна кут- 
чӧ быд колхозын молодёжно- 
комсомольскӧй звеноэз органи
зуйтӧм бердӧ. Кудымкарскӧй 
районын абуна организуйтӧм  
нельки ӧтік молодёжно-комсо- 
мольскӧй звено. „8 марта" кол
хозісь комсомолеццезлӧн обра- 
щеннё обсудитӧм эшӧ не бы

дӧс комсомольскӧй организа- 
цияэзын, а мукӧдлаас обсуди
тӧм формальнӧя. Сідз Шадрин
скӧй комсомольскӧй организа
цияын комсомолеццез обращен- 
нёсӧ обсуждайтӧм бӧрын пет- 
кӧтісӧ решеннё—„Одобритны 
это инициативасӧ", а асьныс 
эз босьтӧ некытшӧм конкрет
нӧй обязательствоэз.

Отевскӧй, Карпинскӧй, Я в 
линскӧй, Пичугинскӧй, Васев- 
скӧй, Мучаковскӧй, Косьвин- 
скӧй, Карбасовскӧй, Чалинскӧй, 
Поломскӧй да Порськоковскӧй 
колхознӧй комсомольскӧй орга
низацияэз не только эзӧ пы
рӧ ыджыт урожай босьтӧм по
нда областнӧй социалистичес
кӧй соревнованнёӧ,но и нельки 
эзна обсуж дайтӧ кӧдзӧм кежӧ 
лӧсьӧтчӧм йылісь вопроссӧ. Тӧ
дӧ эта йылісь ВЛКСМ Кудымкар
скӧй райком и сылӧн секретарь 
ёрт Тупицина, но мылякӧ оз 
принимайт некытшӧм мераэз.

ВЛКСМ Кочевскӧй райком 
тожӧ оз заботитчы молодёжно- 
комсомольскӧй звен оэзор ган и 
зуйтӧм понда. Райком ӧнӧдз 
оз тӧд, кыным звено органи- 
зуйтчисӧ и кутчисӧ ни удж  
бердӧ.

Не буржык положениеыс и 
Гаинскӧй районын. Сэтчин му
кӧд колхоззэзын молодёжнӧй 
звеноэз организуйтӧмӧсь, ,но 
нія всё эшӧ эзна кутчылӧ удж  
бердӧ.

ЮӦ пудӧвӧй урожай лэбтӧм 
понда пессьӧмын ыджыт зна
чение' имейтӧ агротехника при
меняйтӧм. К олхоззэзісь комсо
молеццез долженӧсь лоны ини- 
циаторрезӧн сійӧ применяйтӧ
мын. Этакӧт ӧтлаын комсомо
леццез долженӧсь колхозник- 
кезлӧ пыдына риз‘ясняйтны, 
мый сэтшӧм яровизация, муль 
чированнё, культивация, пере
крестнӧй кӧдзӧм,.^подкормка и 
сідз одзлань.

Кӧдзикӧ колӧ быдсӧн исполь
зуйтны местнӧй удобр ен н ёэз— 
назём, торф, пӧим, компостной 
удобреннёэз, важ кӧдзывкар- 
рез, сісьмӧм кочка грудаэз, юэз 
дорись ил, сісьмӧм чаг грудаэз 
да курӧг помёт.

Урожай лэбтӧмын решающӧй 
значение* имейтӧ кондиционнӧй 
кӧдзыс сю. Кӧдзны колӧ толь
ко доброкачественной кӧдзы- 
сӧн. Однако это прӧстӧй исти
насӧ оз вежӧртӧ мукӧд колхоз
зэзлӧн руководителлез. Только 
этӧн позьӧ об'яснитны сійӧ, 
что К у б и н с к ӧ й  сельсоветісь  
Тебеньковскӧй колхозлӧн пред
седатель Тебеньков ӧткажит
чис вежны некондиционной кӧ
дзыс сю кондиционнӧй вылӧ. 
А Артамоновскӧй колхозын кон
диционнӧй шогді 37 центнер 
тшыкӧтісӧ.

Апрель 3 лунӧ коми-пермяц
кӧй народ пондас отмечайтны 
округлісь XV годовщина. Это 
славнӧй знаменательнӧй дата
сӧ колхозниккез лӧсьӧтчӧны 
пактавны виль победаэзӧн.

Округын пондӧтчис и ыждӧ 
социалистическӧй соревнован- 
нёлӧн виль волна. ВЛКСМ орга
низацияэз долженӧсь возгла
витны том отир коласын это 
виль производственнӧй пӧдӧм 
сӧ и отсавны окружнӧй пар
тийнӧй организациялӧ обеспе
читны тулысся кӧдзан кад ке
жӧ образцовӧй лӧсьӧтчӧм.

ВЛКСМ Кудымкарскӧй 
райкомлӧн пленум

Кык лун муніс ВЛКСМ 
Кудымкарскӧй райкомлӧн 
VII пленум. Пленум делӧ
вӧя обсуждайтіс кык воп
рос: 1) Т улы сся  кӧдзан 
кад кежӧ лӧсьӧтчӧм да ком
сомольскӧй организацияэз- 
лӧн задачаэз йылісь; 2) 
ВЛКСМ обкомлӧн III пле- 
нумліеь решеннёэз выпол- 
няйтӧм йылісь.

Пленум ӧтметитіс, что 
ВЛКСМ райкомлӧн бюро 
всё эшӧ эзна понды кон
кретнӧя руководитны пер- 
в и ч н ӧ й комсомольскӧй 
организацияэзӧн тулы сся 
кӧдзан кад кежӧ лӧсьӧтчӧ- 
мын. Только эта кузя  рай
онас абуна организуйтӧм 
нельки ӧтік молодёжно-ком- 
сомольскӧй звено. Косьвин- 
скӧй, Васевскӧй, Полом
скӧй, Пичугинскӧй, Карба
совскӧй, Мучаковскӧй да 
Карпинскӧй колхознӧй ком
сомольскӧй организацияэз 
кӧдзан кад кежӧ лӧсьӧт- 
чан уджын нем оз керӧ. 
Райком и сылӧн секретарь 
ёрт Тупицина эта йылісь 
тӧдісӧ, но колана мераэз 
эз принимайтӧ.

Пленум кыкнан вопрос 
сьӧрті примитіс конкрет
нӧй практическӧй решен
нёэз и обяжитіс райком
л ӧ н  бюроӧс да первичнӧй 
комсомольскӧй организация 
эзӧс пессьыны нійӧ олӧмӧ 
пыртӧм понда.

Цуканов воннэзлӧн—В асилийлӧн, А лександрлӧн д а  М ихаил
лӧн—танкӧвӧй экипаж  Западнӧй Украина да  Западнӧй Белоруссия  
освобож дайтікӧ успеш нӧя вы п о л н я й тӧ  командованнёлісь боевӧй 
заданнёәз. Финскӧй белогвардейщ инакӧт п ессян  фронт вылын 
Ц укановвез тонсӧ образцовӧй вы полняйтісӧ боевӧй заданнёәз.

Снимок вы лы н (ш ульгаланьсян ь веськы тланьӧ): Воннэз 
Ц укановвез: Михаил—танклӧн командир, А лександр—башеннӧй
лы йсись, В асилий—механик, танклӧн  водитель.

ТАСС-лӧн фото-клише.

Слава геройезлӧ
Март 21 лунӧ СССР Вер

ховнӧй Советлӧн Прези
диум финскӧй белогвардей
щинакӧт пессян фронт вы
лын командованнёлісь бое
вӧй заданнёәз образцовӧя 
выполняйтӧй да эта коста 
отвага да геройство проя
витӧм понда присвоитіс 
Советскӧй Союзлӧн Герой 
званнёэз Ленин орден да 
„Золотая звезд а1 вручитӧ- 
мӧн 171 мортлӧ. Ны ко
ласын эмӧсь I ранга коман
дарм ёрт Г. И- Кулик, I ран
га командарм ёрт С. К. Ти

мошенко, II ранга комаю' 
дари ёрт К. А. Мерецков,
I ранга воентехник ёрт 
Ф. М. Дудко, капитан ёрт 
М. Т. Трусов, младшӧй ко- 
мандир ёрт Ф. Я. Аккуратов,
капитан ёрт Коровин да 
мӧдіккез, 

Б ы д ӧ с ^ н а м и л л и о н а  Со
ветскӧй народ ныма при
ветствуйтӧ ассис славнӧй 
воиннэзӧс, социалистичес
кӧй отчизналісь богатырь 
резӧс, Советскӧй Союзлісь 

ІГеройезӧс.

КОМДИВ ДЕНИСОВ НАГРАДИТӦМ 
МӦДӦДЗ МЕДАЛЬӦН .ЗОЛОТАЯ ЗВЕЗД А"

СССР ВерховнӧйГСоветлӦн 
Президиум Советскӧй С ою з
лісь Геройӧс комдив Денисо
вӧс финскӧй белогвардейщи
накӧт пессян фронт вылын 
командованнёлісь боевӧй за- 
даннёэз образцовӧя выпол-

няйтӧм да эта коста героизм 
да отвага проявитӧм понда, 
нӧда сетӧ право присвоитны 
сылӧ Советскӧй Союзлӧн Ге- 
ройлісь званнё,— наградитіс 
мӧдӧдз медальӧн „Золотая 
звезда".

Округлісь XV годовщина панталам 
виль производственнӧй победаэзӧн!

Организуйтчисӧ 
ефремовской звеноэз

Порошевскӧй колхозын 
(Косинскӧй район) комсо
молеццез инициатива сьӧр
ті организуйтчисӧ кык еф
ремовской звено. Первӧй 
звеноас гижшисӧ 7 морт. 
Колхозниккез—з в е н о л ӧ н 
членнэз обязуйтчисӧ гектар 
вылісь шӧрӧт урожай бось
ны не етшажык ЮӦ пудся.

Ефремовской звено мӧдӧ 
кӧдзны шогді 3 гектар вы
лӧ, ид 2 гектар вылӧ да 
лӧсьӧтны му ӧзим увтӧ.

Ф е р м а ӧ н  заведующӧй 
JI. П. Григорьев инициати
ва сьӧрті фермаись уджа- 
ліссез регаитісӧ 2,5 гектар 
вылӧ садитны картовки и 
обязуйтчисӧ получитны 
урожай гектар вылісь ЮӦ 
центнерӧн.

Колхозниккез к о р ӧ н ы ,  
медбы Косинскӧй МТС-ись 
да райзоись агрономмез от 
салісӧ организуйтны ны 
коласын агротехническӧй 
велӧтчӧм.

Щербаков.

Ёрт Дудина сезонся норма
Знатнӧй в ӧ р  к е р а л і  с ь  

комсомолка Дудина У лья
на (Тукачевскӧй мехвӧр- 
пункт) вӧрзаптан тӧвся се
зон кежӧ босьліс обязатель
ство вӧр керавны 1000 фест- 
метр. Ӧтӧ обязательство
сӧ сія пыртіс олӧмӧ, март 
10 лун  кежӧ сія кераліс ни 
1110 фестметр. _____

тыртіс 111 процент вылӧ
Округлӧн XV годовщина 

кежӧ лӧсьӧтчикӧ ёрт Д у д ю  
на пондіс соревнуйтчыны 
мӧдік вӧркераліссезкӧт и 
босьтіс обязательство керав
ны эшӧ 300 фестметр. Бось
тӧм обязательствосӧ с ія  
пыртӧ олӧмӧ: быд лунӧ 
кералӧ 10—12 фестметрӧн.

А. П.

Виль стахановскӧй победаэз
„Краснӧй подеревщик" 

артелись комсомолеццез дэ 
том уджаліссез коласын 
отӧн паськаліс округлӧн 
X V  годовщина нима социа
листическӧй соревнование.
Столярнӧй цехись уджалі с-

лунся уд ж  нормаэз пыр 
перевыполняйтӧны.

Пилитчан цехись уджа- 
ліссез-рамщиккез Ярков да 
Волков, машинисттэз Го
лев да Караваев лунся  удж  
нормаэз пондісӧ тыртны

сез комсомолеццез Л а д а - 1185— 190 процент вылӧ. 
йӧв да  Сезонов асояныс! И. С.

Велӧтчӧмын
Кудымкарскӧй педучили- 

щеись комсомолеццез пы
расӧ округлӧн X V  годов
щина нима социалистиче
скӧй соревнованнёӧ, босьті- 
сӧ обязательствоэз вылӧ
жык лэбтыны велӧтчӧмлісь 
качество.

Социалистическӧй со
ревнованнёӧ пырӧм бӧрын

виль подъём
мукӧд классэзісь комсомо
леццез пондісӧ ни имейтны 
бур показателлез. Напри
мер III классісь „В'‘ ком
сомолеццез ассиныс успе
ваемость ләбтісӧ ЮӦ про
центӧдз, отличнӧй да  хо- 
рошӧй отметкаәз вайӧтісӧ 
81 процентӧдз.

Шляков.

Школаын интернациональнӧй 
воспитаннё йылісь

Советскӧй школа одзын с у -! 
лалӧ ответственнӧй задача—  
воспитывайтны том поколен- 
нёӧс коммунистическӧй духын. 
Ш колаын челядь пӧлучайтӧны 
всесторонньӧй знаннёәз, кӧд- 
на колӧны коммунизм стрӧи
тӧм понда. Нія велӧтчӧм кон- 
читӧм бӧрын лоӧны не просто 
грамотнӧй морттэзӧн, а комму
низм стрӧитӧмын активнӧй 
участниккезӧн.

Интернациональнӧй воспи
таннё являйтчӧ коммунисти
ческӧй воспитаннёлӧн часть
ӧн. Сійӧн быд школаын эта 
удж участок вылӧ колӧ обра- 
щайтны серьёзнӧй вниманнё, 
медбы велӧтчиссезӧс воспи
тайтны пролетарскӧй интерна
ционализм да советскӧй патри
отизм духын.

Ш колаын интернациональ
нӧй удж позьӧ нуӧтны уна 
методдэзӧн. Но медперво эта 
понда колӧ бурмӧтны МОПР- 
лӧн школьнӧй первичнӧй орга- 
низацияэзлісь удж.

Миян округись мукӧд школа- 
эзын МОПР организацияэз 
уджалӧны умӧля. Челядьлӧн 
эм ыджыт интерес тӧдны ру
беж  сайся челядьлӧн олӧм 
йылісь, но нылӧ некин оз от
сав организуйтны этӧ уджсӧ.

Сэтчин, кытӧн педагоггез 
да комсомольскӧй организа
цияэз интернациональнӧй удж  
вылӧ обращайтӧны должной 
вниманнё, эмӧсь бур ^езуль- 
таттэз. Например, неважын 
Гаинскӧй школаись 18 пионер 
да школьник коласын вӧлі 
чулӧтӧм беседа рубеж сайся 
пролетариатлӧн олӧм йылісь,

нӧда бӧрын нія быдӧнныс 
пырисӧ МОПР-лӧн членнэзӧ, 
мынтісӧ членскӧй взноссэз.да  
добровольной сборрез. Ӧні 
чуть не быд лунӧ чулӧтсьӧны 
беседаэзда коллективнӧй чит- 
каээ. Велӧтчиссез коласын 
лэбис дисциплина, содӧ соз
нательность.

Кудымкарскӧй русскӧй на
чальнӧй школаын организуйт- 
чис МОПР-лӧн ячейка, кӧдаӧ 
пырисӧ 40 велӧтчись. МОПР- 
лӧн том членнэз быдсӧн веш- 
тісӧ членскӧй взноссэз и ӧкті- 
сӧ капиталлӧн узниккез да 
нылӧн семьяэз понда 400 руб.

Не умӧля уджалӧ МОПР-лӧн 
ячейка сельхозтехникумын, 
кодӧн руководитӧ комсомолка 
Барышева.

ВЛКСМ организацияэз дол
женӧсь примитны колана ме- 
раэз, медбы МОПР-лӧн ячей- 
каэз образцовӧя уджалісӧ 
быд школаын.

Велӧтчиссез коласын колӧ 
частожык чулӧтлыны беседа- 
эз рубеж сайись трудовӧй на
родлӧн олан йылісь, револю
ция понда пессиссез йылісь, 
миян счастливӧй социалисти
ческӧй родина йылісь. Колӧ 
организуйтны с о в е т с к ӧ й  
школьниккез да рубеж сайись 
трудящӧйезлӧн челядь кола
сын переписка.

Велӧтіссез, комсомольскӧй 
да пионерскӧй организацияэз 
долженӧсь пессьыны сы по
нда, медбы быд советскӧй  
школьник вӧлі пролетарскӧй 
интернационалистӧн и пламен
ной советскӧй патриотӧн.

С. Чудинов.

Новый порядок испытаний в школе
Ш колы РСФ СР готовятся к 

предстоящим проверочным и вы
пускным испытаниям.

В отличие от прошлых лет 
устные испытания во всех клас
сах начальных, неполных средних 
и средних школ будут произво
диться в этом году "ІтЛлючитель- 
но пӧ билетам. Билеты составля
ются преподавателем предмета и 
включают два-три ясных для п о
нимания учащ ихся вопроса из 
различных разделов учебнӧй про
граммы. В необходимых случаях, 
если учащ иеся затрудняются от
ветить по взятому билету, учи 
тель может задавать дополнитель
ные вопросы для выяснения фак

тических знаний учащихся.
Сокращ ается число провероч

ных и выпускных испытаний. В 
седьмых классах вместо одиннад
цати испытаний устанавливается 
восемь, а не шесть, как об этом 
сообщалось. Из этих испытаний 
—шесть устных, два—письмен
ных. В десятых классах вместо 
двенадцати испытаний будет один
надцать: восемь устных и три 
письменных.

Дополнительные испытания по 
тем предметам, по которым уча
щиеся имеют плохие отметки, 
проводятся по окончании основ
ных испытаний в данном классе.

(ТАСС).

Праздник кежӧ лоас осы ӧм  клуб
Клуб, кодӧ стрӧитӧ окр- 

разнопромсоюз Кудымкар
ын, лоас осьтӧм Коми-Пе- 
ремяцкӧй округлӧн XV* го
довщина лун  кежӧ. Клубын 
лоас зрительнӧй зал 200

места вылӧ, читальной зал, 
библиотека да  клубнӧй 
удж понда жыр.

Клуб оборудуйтӧм понда 
Всекопромсовет лэдзис 
деньга 100.000 руб. М.

ОСВОБОЖДЕННОЙ н а р о д д э з л ӧ н  
ПРАЗДНИК

Март 24 лунӧ Украина- 
ись да  Б елоруссияись  З а 
паднӧй областтезын вӧлі- 
сӧ СССР, УССР да БССР 
Верховнӧй Советтәзӧ бӧр- 
йӧммез.

Ӧдз асывнас, бӧрйӧммез 
пондӧтчытӧдз, уна ты ся
чаа граж дана праздничнӧя 
украситӧм Львовись тэрма
с и ^  первӧйезӧн примитны 
участие мирын с а м ӧ й  
демократическӧй бӧрйӧм- 
мезын.Уджаліссезлӧн груп- 
паәз з н а м ё н а э з ӧ н ,  ёрт 
Сталинлӧн портреттәзӧн, 
организованнӧя, несняэзӧн, 
музыкаӧн мунісӧ бӧрйӧм- 
мез вылӧ.

Сталинскӧй район ісь№ 9 
избирательнӧй участокӧ 
первӧйезӧн лӧктісӧ Львов
ской университетісь сту- 
денттэз ЮӦ морт гӧгӧр, кӧд- 
на п о л у ч и т і^  образование 
вылӧ право, счастье вылӧ 
право. ^

15-ӧт участокись ӧтлаын 
избирателлезкӧт выполни
т е  гр а ж д а н и н л ы  почетнӧй 
долг академик Кирилл 
Иосифович Студинский.

...Рабочӧй окраина Гав
р и л о в а .  Шевченскӧй из
бирательнӧй округись № 23 
избирательнӧй участокӧ 
асывнас 6 час кежӧ ӧксисӧ 
200 мортся унажык.

Тысячаәз морттэз—рабо- 
чӧйез, крестьяна, интелли- 
генттәз, быдӧс освобожден
ной народдәз, кӧдна сетісӧ 
асояныс голоссэз асланыс 
медбур представителлезлӧ, 
устаәз вылын бесконечной 
дона, близкой ёрт Сталин
лӧн ним.

Ӧдз чеччис эта лунӧ Б е 
лосток. Быдлаы н—центрын, 
городісь окраинаәзын цари- 
тіс радостной, лэбӧм нас- 
троеннё.

Пролетарскӧй округись 
52 участок находитчӧ особ
някын, кода принадлежи
т е  фабрикант Меркуслӧ. 
Мунӧны избирателлезлӧн 
вереницаэз. Нія дружнӧя 
голосуйтӧны народлӧн мед
бур представителлез понда.

Фабричнӧй округись 94 
участокӧ племянникӧн коль- 
лаліко локтӧ 67 годся 
Лейзор Зельманович Ш у

Львовскӧй паровозо-вагоноремонтнӧй заводӧ стаха. 
новскӧй уджлісь опыт сетӧм понда локтіс комсомол
ка Аня Краснощек, Западное депоись токарь-стаха
новка (станция Дебальцево, Оеверо-Донецкӧй кӧрт 
туй).

Аня Краснощек (веськытланяс) велӧтӧ токарнӧй 
делӧӧ одззася безработнӧйӧс М. Энхельбергӧс.

Фото Ф едосеевлӧн. ТАСС-лӧн фото-клише.

рик. 28 год с ія  удж аліс  
табачнӧй фабрикаәзын, ӧш- 
тіс сэтчин зренпё. Фабри- 
канттэз „ б л а г о д а р и т а "  
сійӧ ӧтӧрӧ чапкӧмӧн. Пле
мянник вайӧтӧ сійӧ изби
рательнӧй урна дынӧ.

—Вот и ме голосуйті со
ветскӧй власть понда, бо- 
льшевивкезлӧн партия по
нда—баитӧ с ія .—Д а кин по
нда жӧ эшӧ ме верма гӧлӧ
суйтны, кыдз не эта власть 
понда да эта партия понда, 
кӧдна вайӧтісӧ несчастье 
фабриканттәзлӧ да счастье 
сэтшӧммезлӧ, кыдз ме!

Ровно городісь №  16 из
бирательнӧй участокын 
асывнас 10 час кежӧ голо- 
суйтісӧ избирателлез уна
жык 50 процент вылӧ.

... Сёр рытӧдз Львовын, 
Белостокын, Тарнопольын 
да мӧдік освобожденной го- 
роддэзын и селоәзын эзӧ 
чӧлӧ весёлой музыка, бод
рӧй песняәз. Быдлаын кыв
сис тулыс, б ы д л а ы н  
ыджыт подлинно всена
роднӧй праздник.

(ТАОС).

-------  м (і

рейд '
Сибалӧ Коми-Пермяцкӧй 

округлӧн славнӧй Х У  го 
довщина. Этӧ лунсӧ Пешйи- 
горт посадісь комсомолец- 
цез решитісӧ п а н т а в н ы  
тулы сся кӧдзан кад кежӧ 
образцовӧя лӧсьӧтчӧмӧн.

Март 24 лунӧ комсомо- 
леццез организуйтісӧ „лёг
кӧй кавалериялісь" бригада 
(10 мортісь) и ыстіеӧ сійӧ 
сельсоветіськолхоззэзӧ прӧ
веритны, кыдз нія лӧсьӧт- 
чисӧ тулы сся  кӧдзан кад 
кежӧ, кыдз ремонтируйтӧ
ны сельхозинвентарь, кыдз 
заптӧны кӧдзис сю, вердӧ
ны вӧввезӧс, кыскалӧны ыб 
вылӧ назём да минераль
нӧй удобреннёэз.

Этакӧт Ӧтлаын комсомо- 
леццез пондісӧ колхозник- 
кез коласын нуӧтны ыджыт 
массово - раз'ясннтельнӧй 
удж.

А. Хозяшев.

Социалистический посад Егва
Ёгва ю дорын, живописнӧй лун

ся покат вылӧ расположитчӧм 
колхознӧй посад Ёгва. Кудымкар
сянь локтікӧ ылісянь казялан по- 
садлісь Красивой контуррезсӧ, ыб- 
без вылісь радостной, творческӧй 
уджсӧ, клуб вылісь биюгӧра ф лаг
сӧ.

Эшӧ неважын, О ктябрьскӧй со
циалистическӧй революцияӧдз, 
Ёгва славитныс кыдз торговӧй 
посад. „Ӧльӧксия* да „Ӧндрей лун" 
коста местнӧй' купеццез Бурун- 
дасоввез, Л огачоввез да Споров- 
вез омӧн посад пасьтаас строитлі- 
сӧ тӧргуйтан палаткаэз, вузавлісӧ 
вина, табак да мукӧд берсясӧ, г о б  
крестьянинлӧн бӧбӧтлісӧ медбӧрья 
грошшезсӧ, ӧддьӧн лажмыт ценз
ӧн ньӧблісӧ нылісь лёнкӧдзыс, зу- 
си, вӧрпи кучик, ви, гос, яй, нянь, 
и вузавлісӧ нійӧ мукӧд городдэз- 
ын кватьпӧв донӧнжык.

Народлісь вир юиссез Бурун- 
дасоввез, Спороввез, Л огачеввез 
да Лихачеввез олісӧ роскошной 
кык сувда керкуэзын, а крестья- 
ниннэз коптитчывлісӧ учӧтик сьӧд 
керкуэзы н.

Унажык крестьяналӧн нянь го- 
Дісь тодӧ эз тырмывлы, не етша 
нія овлісӧ тшыгйӧн. Чадын, бу 

сын да тшыгйӧн оліко уна отир 
шогалісӧ чахоткаӧн, грыжаӧн, Бу
ланӧй да синвисьӧтӧн.

Купеццез да кулаккез уджалісь 
крестьянаӧс отир туйӧ эз пукты 
лӧ. Посадын бур морттэзӧн лыд- 
дисьлісӧ поп Сапожников, волост
нӧй старшина Тупицин, торговец- 
цез Бурундасов, Логачев, Споров, 
Лихачев, урядник да кулаккез.

Населеннё вӧлі неграмотнӧй. 
Ёгвинскӧй волость пасьта вӧлі 
нельки ӧтік школа, кытӧн велӧт- 
чисӧ дзик 80 морт да и то толь
ко поппезлӧн, торговеццезлӧн да 
кулаккезлӧн челяддез. Велӧтлісӧ 
школаас роч кыв вылын. Коми 
письменность эз вӧв.

Советскӧй власть дырйи эта 
проклятӧй оланлӧ локтіс конец. 
Ёгва нищенской посадісь пӧрмис 
культурнӧй, богатой советскӧй 
пӧсадӧ. Эшӧ 1927 тодӧ 91 г о б  
крестьянскӧй хозяйство ӧтлаасисӧ 
колхозӧ. Партия да советскӧй 
власть отсаліс нылӧ заводитны 
виль сельскохозяйственнӧй техни
ка. Няридз туйӧ колхозас мыччи
сн ы  не только бур телегаэз, но и 
автомашина. Кока гӧр да пуовӧй 
пиня туйӧ колхознӧй ыббез вы
лын уджалӧны тракторрез, дей

ствуйтӧны  кык вартан машина, 
куим вундан машина, кык ытшки- 
сян машина. Крестьянинлӧн удж  
кокнямис, а производительность 
содіс.

Колхозын эмӧсь нёль ферма. 
М олочно-товарнӧй фермаын.эмӧсь 
106 мӧс, порсь вӧдитан фермаын 
—46 юр, дзодзӧг фермаын—20 юр, 
баля вӧдитан фермаын—17 юр.

Вичку, волостнӧй управа да 
купеццезлӧн керкуэз туйӧ, кӧдна 
одзжык славитчисӧ Ёгваас, оссис 
клуб, эм шӧрӧт школа, кытӧн 
велӧтчӧны 700 морт, изба-читаль
ня библиотекаӧн, почта, фельд
шерскӧй да ветеринарнӧй пункт- 
тэз, челядь сад 49 койка вылӧ, 
ясли—30 койкаӧн, ви да рись ке
ран завод, сельпо, МТС, кытӧн 
эмӧсь 45 трактор, нёль автом а
шина, 29 комбайн да мӧдік маши
на эз.

Экономика мӧдкодьсялікӧ веж 
онсӧ и оліссез. Коркӧся батрак- 
кез лонсӧ культурнӧй, передовӧй 
советскӧй морттэзӧн.

Посадын быдмис замечательнӧй 
советскӧй интеллигенция. Ш кола
ын велӧтӧны 20 велӧтісь, эм фельд
шер, кык зоотехник, кык агроном 
и сідз одзлань.

Одззася батрак М. П. Тупицин 
кончитіс высшӧй коммунистичес
кӧй сельскохозяйственнӧй школа,

а ӧні уджалӧ политическӧй часть 
сьӧрті М ТС-ись директорлӧн 
помощникӧй.

Тупицинлӧн воннэз—Егор да 
Иван—служитӧны Рабоче-Кресть
янскӧй Краснӧй Армияын. И ван— 
военнӧй лётчик, наградитӧм орде
нӧн. Е гор—командир, сія служ и
тӧ ӧтік пограничнӧй частьын.

Ёгвинеццез коласісь уна удж а
лӧны окружнӧй да районнӧй р у 
ководящӧй удж вылын. Н. Г. 
Сайкинов уджалӧ ВКП(б) Кудым
карскӧй райкомлӧн оргинструк- 
торскӧй отделӧн заведующӧйын, 
Гуляев Я. М.—ВКП(б) окружком- 
лӧн инструкторӧн.

Замечательнӧй олӧны колхозник- 
кез. Посадын стрӧитчӧны виль кер
куэз. К еркуэз пытшкын мыччисисӧ 
штораэз. Сартас туйӧ сотчӧ керо
синовой лампа. Одзжык посадын 
часыэз, самоваррез да вурсян 
машинаэз эз вӧлӧ, а ӧні часыэз 
эмӧсь быд колхозник керкуын. Уна 
колхозниккез ньӧбисӧ самоваррез.

Колхозник Ваньков висьтасьӧ, 
кыдз сія овліс одзжык и кыдз олӧ 
ӧні:

—Н уж даӧн ме чужлі, учӧтсянь 
олі срокын, уджалі кулаккезлӧ, 
шедтывлі нянь кусӧк, медбы не 
овны тшыгйӧн. Лунты р уджалан, 
а шедтан 10—15 кӧпейкаӧн, а кӧр

сетасӧ дзик ӧтік кусӧк нянь. Толь
ко ӧні колхозас локтіс настоящӧй 
оланыс. Ме колхозӧ пыри медпер
во и медодзза годсянь у д ж а л а  
счетоводӧн. Ӧні ола бура: эм 
нянь, ви, яй, деньга. Челядь велӧт
чӧны школаын.

Колхозник Г о л е в  Александр 
Васильевич таво шедтіс 476 удж 
лун, кода понда получитіс 119 
пуд нянь да 324 руб деньга.

Петров Александр Герасимович 
аслас семьяӧн получитіс нянь 286 
пуд да 778 руб деньга.

Комсомолка Рочева уджалӧ ф ер
маын телятницаӧн. Удж радейтӧ 
бура. Сылӧн куканнезыс лунісь л у 
нӧ песнаныс содӧны, быдмӧны. Та
во сія шедтіс 352 уджлун и полу
читіс 90 пуд нянь да 234 руб 
деньга.

Ленинско-Сталинской националь
нӧй политика д е й с т в у й т ӧ  Ёгва- 
лӧн чужӧмбан быдсӧн мӧдкодься- 
ліс.

Коми округлісь XV годовщина 
празднуйтікӧЁгвинскӧй колхозник
кез пондасӧ оі-мечайтны ассиныс 
замечательнӧй успеххез.

И. Савельева.

Отв. ред. Н. Г. БРАЖКИН.

